
Coahkkdigeassu

Olmmoslohku Norggas meattildii 5 miljovnna dssai loahpageahcen njukcamdnu
2012is. Leat vdsihan earenoamas ollu lassaneami daid manemus jagiid. DusSe
2011is lassanii olmmoslohku 65 500 persovnnain. Dat lea stuorimus lohku go
goassege lea leamas daid ollislasloguid ektui, mii mearkkasa ahte olmmoslohku
lassanii 1,3 proseanttain.

Artihkkalis geahccat lagabui dien lassaneami ja geahccat earenoamaziid movt
dat lea juohkasan geogrdfalaccat, ja makkar dinggat lassaneamis sahttet
vaikkuhan daid iesgudetge guovlluide ieSgudetge diggis. Leat earenoamaziid
valljen geahcécat ovdaneami dain davimus guovlluin,

Go obbalaccat geahcca, de lea albmotlassaneami ektui riegddanbadjebaza
njiedjan dan manemus guovttilotjagis. Sisafdarren lea dadistaga vaikkuhan
eanemusat olmmoslogu lassaneapmai. Sisafarren lassanii 2005 rdjes ollu, go
dalle lassanisgodii bargosisafarren. EEO riikkaid orrun- ja bargonjuolggadusat
rivde ja dasa lassin sattai Eurohpas finansaroassu, mat leat dagahan dan garra
sisafarrema Norgii.

Olmmoslohku lea goitge eanemusat lassanan dain guovddas guovlluin. Oslos ja
Akershusas lassanii olmmoslohku lagabui 25 000 olbmuin dusse 2011is. Nubbe
guovlu gos olmmoslohku lassanii garrasit lei Rogalanddas ja veaha
Hordalanddas, gos Stavanger ja Bergen ledje bivanuheamos guovddas baikki.

Maiddai davvin lea olmmoslohku lassanan. Oktasas dan golmma Davvi-Norgga
fylkkas lea ahte leat dat guovddas gavpogat gos olmmoslohku vuosttazettiin
lassana. Badaddjo, Tromsa ja Alta leat valdobaikkit, mat geasuhit eanemus
olbmuid ja dagahit ahte olmmoslohku bissu alladin. Dat seammas maid dagaha
ahte boaittobeale baikkit muhtun muddui guorranit ja guovddas baikkiide fas
dovdomassii lassanit olbmot.



Jus geahcastit fylkadassai makkadar suohkaniin lea olmmoslohku eanemusat ja
unnimusat lassanan dan manemus vida jagis, de oaidnit cielga geogrdfalas
erohusaid. Dan 34 suohkanis, gos olmmoslohku lassanii 10 proseantain dahje
eambbo, dain gavdnat 21 suohkana dahje birrasiid 60 proseanta dain guovddas
fylkkain nugo Oslos, Akershusas, Rogalanddas ja Hordalanddas. Dan 24
suohkanis gos olmmoslohku njiejai 5 proseanttain dahje eambbo, dain leat olles
75 proseanta, mat gullet dan golmma davimus fylkii. Go vudoleabbot geahcécat
daid suohkaniid, de gavdnat demografalas erohusaid, mat dagahit hastalusaid
boahtteaigai.

3.1 Algu

Norggas garte 5 miljovnna 4ssii loahpageah¢en njuk¢amanu 2012is. Dat lei odda
olahus Norgga olmmoSlogu historjjas, ja lei 37 jagi 4igi magemus olahusa go
Norggas Sadde 4 miljovnna &ssi. Norggas lea olmmoslohku earenoamas ollu
lassanan daid manemus jagiid, alla sisafarrema geazil. Alla riegadanlogut leat
maid lasihan olmmoslogu. Olmmoslogu sturrodat mearriduvvo das man ollu
riegadit ja japmet olbmot, ja das man ollu farrejit sisa dahje eret baikkis. Diet
dinggat sahttet rievddadit ollu aiggiid Cada, ja dasa vaikkuhit ieSgudetlagan
dilalaSvuodat nugo ekonomiija, bargomarkan ja mudui servodatdilalaSvuohta.
Geografalac¢at sahtta maid ollu rievddadit. Muhtin baikai sahttet lassanit olbmot
ja muhtin earéas fas unnot olbmot.

Dat artihkkal ¢ajeha movt olmmoslohku Norggas lea ovddnan manpil soadi, mas
earenoamaziid deattuhit dan golbma davimus fylkka. Valdoulbmilin lea cajehit
makkar oasit leat eanemusat vaikkuhan ovdaneapméi ja movt olmmoslogu
lassaneapmi lea juohkésan geografalaccat.

Olmmosloguovdaneapmi dain sdmi guovlluin ¢ilgejuvvui vudolacCat ovtta
artinkkalis “Sami logut muitalit 3”. Dan artihkkalis in leat dan dihte guoskkahan
sami guovlluid, muhto loahpas kapihttalis leat muhtin valdo govvosat ovddit
artihkkalis odasmahtton oddaseamos loguiguin. Dan artihkkala fertet obbalaccat
geahccat jus galgat ipmirdit movt olmmoslohku ovdana. Dan dahkat go geahccat
albmotovdaneami sisriikkalacc¢at, guovlluid mielde ja sdmi guovlluid ektui.

3.2 Norga stuorru

1665as ledje Norgga albmogis 440 000 &ssi, eatge mii olahan miljovnna assai
ovdal go 1822is. Dan nuppi miljovnna olaheimmet 68 jagi manna, 1890is, dan



goalmmada ges 1942is, 52 jagi mannil. 1975as, 33 jagi manpyil, olahii Norga 4
miljovnna assi, ja njuk¢amanu 2012is jovssaimet dan vidat miljovnna.

Govva 1 Norgga albmotlohku 1750-2012 ja man galle jagi golle ovdalgo ain
rasttildii ain miljovnnain assiin

Olaheimmet 5 miljovnna assi jodaneappot go oktage dabalas olmmos$ ja
aSSedovdi lei vuordan. Nu manpit go 2005as einnostii SGD ieZaset olmmoslogu
rehkenastimis ahte Norga olaha 5 miljovnna assi 2019is (valdomolssaeaktu). Vel
dat alimus molssaeaktu olahit 5 miljovnna assi maid einnostuvvui easka 2015is.
Dan odda olmmoslogurehkenastimis (2012) leat dal dat odda duohta rievdadusat
callon ja valdomolssaeaktu dan odda modealla mielde olaha Norga 6 miljovnna
assi 2029is, dusse 17 jagi mannil go olaheimmet 5 miljovnna assi.

Norga lea earenoamds stuora lassdneami vasihan daid mangemus jagiid. DusSe
2011is lassaneimmet 65550 persovnnain. Dat lea historjjalacat stuorimus
lohku, go geahccat daidda ollislasloguide, mii mearkkaSa ahte olmmoSlohku
lassanii 1,3 proseanttain. Eurohpas ledje dusse Durkkus ja Luxembourgas, gos
proseanttaid mielde lassdnedje eambbo olbmot go Norggas. Norgga
albmotlassaneapmi lea dal stuorit go mudui mailmmis. Mailmmi albmot lassana
dadistaga njozebut, mii dal lea dusse 1.1 proseanttain jagis. Norggas lassanit dal
olbmot eambbo go Kiinnas, USAs, Lulli-Afrihkkas ja Brasilas. Go geah¢¢at dan
manemus vidajagi aigodaga (2007-2011), de lassanii Norgga olmmoslohku
305 000 persovnnain dahje 6,5 proseanttain. Dat ovddit vidajagi aigodagas
(2002-20006) lassanii olmmoslohku 157 000 persovnnain dahje 3,5 proseanttain.



Olmmoslogu lassaneapmi lea boadus das man ollu riegadit ja japmet olbmot, ja
das man ollu farrejit baikai dahje eret baikkis. Eambbo konkrehtalac¢at
mearriduvvo olmmoslohku riegadanbadjebahcaga ektui (man ollu leat riegadan,
das geassit eret dan man ollu leat japman) ja nettosisafarrema ektui (sisafarren
logus geassit eret olggosfarrenlogu). Historjjalac¢Cat leat diet oasit rievddadan
ollu. 1866-1933 aigodagas lei Norga riika, gos olbmot farrejedje eret.
Alggugeahéen 1880 jagiin lei olggosfarren nu stuoris ahte olmmoglohku njiejai
veahad. 1882is olggosfarrejedje lagabui 29 000 olbmo, mii lea alimus lohku
goassege. Riegadanbadjebaza lei dattege dan made stuoris, ahte jus eat geahca
dien guovtti jahkai, de lei mis goitge olmmoslogu lassaneapmi.

Govva 2 Riegadanbadjebaza, nettosisafarren ja albmotlassaneapmi. Olles
rilkkas 1951-2011.

1950 logu réajes gitta 1970 logu radjai lei sisafarren ja olggosfarren seamma
dasis, nu ahte nettosisafarremis i1 lean nu ollu dadjamus$ albmotlassaneapmai.
Olles dien aigodagas lei mis alla riegddanbadjebaza, birrasiid 30 000 olbmuin,
mii dastto sihkarastii jeavddala$ albmotlassaneami. Alggugeahéen 1970-logu
rievdagodii  diet. Sisafarren lassanii eambbo go olggosfarren ja
riegadanbadjebaza njiejai. Veaha spiehkastagain loahpageahcen 1980-logu, lea
sisafarren leamas eambbo go olggosfarren olles aigodagas. Riegaddanbadjebaza
njiejai 30 000 &ssis 1950- ja 1960-logus gitta birrasiid 10 000 ja 20 000 &ssai
1975as.



2005as lassanii sisafarren, go bargosisafarren duodas lassanii. EEO riikkaid
orrun- ja bargonjuolggadusat rivde ja dasa lassin $attai Eurohpas finansaroassu,
mat leat dagahan dan garra sisafarrema Norgii. Leat earenoamaziid daid odda
EO riikkaid olbmot, geat leat lasihan sisafarrema. Bealli dain EO riikkaid
sisafarrejeddjiin 2011is bohte Polenis ja Litauenis.

Oktiibuot lea nettosisafarren dan magemus vidajagi digodagas leamas 211 000
persovnnain. Dat lea sulli seamma ollu go nettosisafarren lea leamas daid ovddit
23 jagis, namalassii 1984 rajes gitta 2006 radjai, ja eambbo go
golmmageardaniid eambbo go 17 jagi das ovdal fas (hamalassii 1967 rajes gitta
1983 radjai).

Nugo namuhuvvon de lea riegadanbadjebaza leama$ 10 000 ja 20 000 olbmo
gaskkas jahkasacc¢at dan manemus 35 jagis. Jus ii geahca sisa- ja olggosfarremii,
de c4ajeha dat ahte valda gaskal 50 ja 100 jagi ovdalgo albmot lassana

miljovnnain. Jus ii livé€e sisafarren Norgii, de livé€ii Norgga albmogis 2012is
leamas birrasiid 4,4 miljovnna assi.

3.3 Albmotlassaneapmi juohke sajis?

Na movt dastto juohkasa dat albmotlassaneapmi? Daguha go diet ovdaneapmi
eambbo sentraliserema vai juohkésa go lassaneapmi jeavddala¢Cat miehta riikka,
nu ahte guovlluin ja suohkaniin lassana olmmoslohku?

Dan manemus guovttilot jagis lea riegddeamilassaneapmi obbalaccat unnon.
Sisafarren lea dadistaga eanemusat vaikkuhan olmmoslogu lassaneapmai. 2011
logut ¢ajehit ahte 203 suohkanis lei riegddanvuollaibaza. Dat alla sisafarren
daguhii ahte 100 dain suohkaniin goitge lassanedje olbmot. Oktiibuot ledje 311
suohkana, main lassanedje olbmot 2011is.

Olmmoslohku lea goitge eanemusat lassanan dain guovddas guovlluin. Oslos ja
Akershusas lassanii olmmoslohku lagabui 25 000 olbmuin dusse 2011is. Nubbe
guovlu gos olmmoslohku lasséanii garrasit lei Rogalanddas ja veaha
Hordalanddas, gos Stavanger ja Bergen ledje bivnnuheamos guovddas baikkit.
Maiddai davvin gavdnat guovlluid gos olmmoslohku lassanii 20111s. Baddéddjos,
Tromssas ja Alttas lassanii olmmoslohku 1,2, 1,3 ja 1,1 proseanttain. Dasa lassin
ledje 2011lis 18 suohkana dan golmma davimus fylkkas, gos olmmoslohku
lassanii badjel 1 proseanttain. 12 dain suohkaniin livé¢e olmmoslohku njiedjan,
jus ii livéce leamas positiiva nettosisafarren.



Govva 3 Albmotlassineapmi suohkana guovddasgrada ektui 1980-2011.

Govva 3 ¢ajeha ovdaneami suohkaniid guovddasgrada ektui. Das leat suohkanat
juhkkon njealji guovddasgrada ektui, mas 0 lea unnimus guovddas suohkan ja 3
lea eanemus guovddas suohkan (geahca sierra ramma). Nugo oaidnit de leat
eanemus guovdda$ suohkaniin leama$ eanemus lassdneapmi olles digodagas
1980 rajes. 201 1is lassanii olmmoslohku dain eanemus guovddas suohkaniin 1,7
proseanttain, ja unnimis guovddas$ suohkaniin ii lassdnan olmmoslohku eara go
0,2 proseanttain. Goitge lei 2010 dat jahki go olmmoslohku lassanii eanemusat
dain unnimus guovddas$ suohkaniin 1980 réjes. Sivvan dasa lea dat stuora
sisafarren, mii vaikkuha albmotovdaneapmai measta buot suohkaniin miehta
ritka. Jus ii livé¢e sihke sisa- ja olggosfarren riikkas, de livé¢e olmmoslohku
njiedjan 0,8 proseanttain dain unnimus guovddas$ suohkaniin. Maiddai dain eara
suohkanjoavkkuin livé¢e arvat unnit lassanan olmmoslohku, jus ii livéée sisa- ja
olggosfarren leamaS. Dat eanemus guovddas suohkanat livéce dalle lassdnan
dusSe 0,7 proseanttain, iige 1,7 proseanttain.

Guovdddasvuohta: Cilge suohkana geogrdfalas sajadaga, go geahcéa coahkkebaikkiid
ieSgudet sturrodagaid ektui. Go galga cilget makkar vejolasvuodat ovtta suohkana
albmogis leat mannat bargomatkkiide ovtta dahje mangga coahkkebdikai vissis
aigemeari sisa, de leat juohkan suohkaniid njealji guovddasdassai, mas 0 lea unnimus
guovddazis ja 3 lea eanemus guovddas suohkan.




3.4 Eambbo lassaneami sivaid birra

Riegaddanbadjebaza

Man ollu riegadit ja japmet olbmot lea dehalas oassi albmotlassaneapmai.
Sisriikkala¢Cat lea riegadanbadjdbaza, nugo ovdalis namuhuvvon, njiedjan
1970-logu rajes, birrasiid 30 000 assis gitta gaskal 10 000-20 000 asséi. Sivvan
dasa lea go manat eai riegadan nu ollu. Dat man galle manéa juohke nissonis leat
njiejai sakka 1970- ja 80-logus. 1950- ja 60-logus ledje 3,0 mana juohke
nissonis gitta 1,66 mannai 1983-84, goas lei dat unnimus lohku. Lohku lea
lassanan veaha 1990-2000-loguin, muhto lea guhkin eret dan dasis mii lei ovdal
1970. 2011is riegadedje 1,88 mana juohke nissona nammii.

Sattolasvuoda  coahkkdigeassu  (samlet  fruktbarhet (SFT)):  Ahkaiguoski
Sattolasvuoda mearri lea 15-49 jagi. Dan sahttd dulkot dainna lagiin ahte man ollu
manaid juohke nissonolmmos gaskameardlaccat riegadahttda, muhto de eaktuda ahte
nissoniid Sattolasvuohta bissu ja eaige sii jame. Vai albmotlohku ii galgga njiedjat
guhkit aigge vuolldi, de ferte juohke nissonolbmos leat gaskamearalaccat eambbo go
2,06-2,07 mana, jus ii geahca sisa- ja olggosfarren loguide.

Historjjalaccat leat eambbo manat riegaddan boaittobealsuohkaniin go dain
guovddas suohkaniin. 1968-69is riegadedje Oslos gaskamearalaccat 2,0 mana
juohke nissonolbmo nammii, seammas go Finnmarkkus riegadedje 3,4 mang,
mii lei stuorimus lohku buot fylkkaid ektui Norggas. Daid manit jagiid lea diet
erohus unnon ja boaittobealbaikkiin ii leat Sat nu alla riegddemiid lohku
guovddas guovlluid ektui. 2011is riegddedje Finnmarkkus 1,89 méana juohke
nissona nammii, seammas go Oslos lei diet lohku 1,78 mana.

Riegddanbadjebaza boaittobeal guovlluin lea dabalac¢fat leamas dat mii lea
sihkkarastan dassedis albmotovdaneami. Nugo govvosat dés vuollelis ¢ajehit, de
leat riegadanbadjebaza leamas$ hui nanus buot dain Davvi-Norgga fylkkain dan
guovtti vuosttas logi jagiid mannil soadi. Lei hui darbbaslas doalahit
olmmoslogu badjin, go nugo govvosat ¢4jehit de lei buot golmma fylkkas
negatiiva nettosisafarren miehta 1950- ja 60-loguin. Diet olggosfarren jotkkii,
muhto de ledje stuorit variasuvnnat. Seammas njiejai riegadanbadjebaza, muhto
badjanii fas veahas 1990 logus. Dat historjjalas ovttastumit gaskal
nettosisafarrema ja riegadanbadjebdhcaga dahpahuvve 2008is Nordlanddas,
2010 Finnmarkkus ja 2011is Tromssas. Oktiibuot dan golmma fylkkas 2011is
lei nettosisafarren beali eambbo go riegddanbadjebaza (14-827).




Govva 4 Albmothivvodat oddajagimanu 1. beaivvi ja rievdadusat dan jagi.
Nordlanda 1951- 2011

Govva 5 Albmothivvodat oddajagimanu 1. beaivvi ja rievdadusat dan jagi.
Romsa 1951-2011

Figur 6 Albmothivvodat oddajagimanu 1. beaivvi ja rievdadusat dan jagi.
Finnmarku 1951-2011

1500
S,
1000 +—= \
500 ——'—'———RWL N
s
g 0 - -
£ o0 MONA— 2a A ) )
© AT
-1000
- vV
-1500
— FOdselSoversk. e MNettoinnfl. Folketilv.
-2000 4
NS O S AN S0 s AN SO B AN
& \épﬂ FEFEFELFHLFFEEeE S £ 'L@\ )
Ar

Galdu:Statistihkkalas guovddasdoaimmahat

Farren

Nettosisafarren muhtin fylkii dahje suohkanii lea sorjavas guovtti oassali,
namalassii sisriikkalasfarremii ja farremii sihke riikii ja olggos riikkas. Govva
das vuollelis ¢ajeha buot fylkkain farrema sisa riikii ja olggos riikkas 2011is.
Oaidnit ahte dan golmma davimus fylkii eai farren nu ollu sisriikkalac¢¢at, go dat
vuoittahalle farrema dafus. Go geah¢ca olmmoslogu ektui, de lea Finnmarku dat
mii vuoittahalla eanemusat sisriikkala$ farrema dafus eara fylkkaid ektui. Diet
jeavdaSuvva go lea stuora nettosisafarren olgoriikkas, mii dagahii ahte fylkkat
bisso plussa bealde. Maiddai Sogn ja Fjordane ja Mere ja Romsdal fylkkain
farrejedje olbmot eard fylkkaide, muhto alla sisafarren olgoriikkas doalahii
olmmoslogu dassedin dain fylkkain. Lea ima$ go Oslos maid lea veaha
sisritkkala$ farrentdhpa, muhto doppe lea nettosisafarren nu stuoris ahte doppe
lassana goitge albmot ollu. Akershusas ja @stfoldas, gos lea oanehis matki
Osloi, doppe lea alimus sisriikkala$ nettosisafarren. Akershusas lei maid alla
sisafarren olgoriikkas, nu ahte doppe lassanii olmmoslohku eanemusat 201 1is.



Govva 7 Nettosisafarren. Sisriikkala¢¢at ja olgoriikkas Norgii proseanttaid
mielde albmoga ektui. 2011

Jus geahcéCat dan suohkandasis, de lei 253 suohkanis farrenvuollaibaza eard
suohkaniid ektui 2011lis. Dain 26 suohkanis, main lei tahpa eambbo go 2
proseanta, ledje bealli Davvi-Norgga suohkanat, earret eara nu stuora suohkanis
go Cahcesullos. Alla olgoriika sisafarren veahkehii daid suohkaniid, nu ahte
loahpas eai lean go 114 suohkana, main olmmoslohku njiejai, mannil go buot
lassananoasit ledje cohkkejuvvon. Dan 114 suohkanis ledje 40 suohkana, dahje
35 proseanta, gulleva¢éa Davvi-Norgii.

Manpil soadi lea dan golmma davimus fylkkas valdotendeansa leamaS ahte
olbmot farrejit Lulli-Norgga fylkkaide. Daid gerddiid go fylkkain lea leamas
positiiva nettosisafarren lea go olgoriikkas leat farren fylkkaide, mii
earenoamaziid lea dahpdhuvvain dan manemus golmma jagis. Earret dan de lei
muhtin jagiid 1970-logus go sisriikkalas farrentdhpa Sattai vuoitun mottiin
¢udiin persovnnain. Tromsa sierrana veaha duon guovtti fylkka ektui, go doppe
lea manga jagi dagahan sisriikkala$ farren ahte olmmoslohku lassanii. Tromssa
universitehta, mii alggahuvvui 1972is, lei varra dat mii lasihii farrema muhtin
jagiid 1970-logus. Tromssas lea maid golbma jagi lassanan sisriikkala$ farren
1990-logus (1991, 1993 ja 1992). Finnmarkui lea golbma jagi lassanan
sisritkkala§ farren (1973, 1991 ja 1992), ja Nordlanddas ges lea leama$ dat
seamma dusse ovtta jagi mannil soadi (1979).



3.5 Sentraliseren davvin

Dan oasis galgat geahccat lassanankomponeanttaid oahkis ja ¢ajehit gova
makKkar albmotovdianeapmi lea leamas$ dan golmma davimus fylkkas 1950-

logu rajes, mas earenoamaziid geahccat variaSuvnnaid fylkkaid
siskkobealde.

Dusse Tromssas lea olmmoslohku jeavddalac¢at lassanan manpil soadi ja 2012is
lea alimus olmmoslohku mii goassege lea leamas. Nordlanddas lei alimus
olmmoslohku 1982is, ja Finnmarku alimus olmmoslogu gavdnat 1975as, dalle
go Norgga olmmoslohku olahii njeallje miljovnna assi.

Govva 8 Albmotlassaneapmi Nordlanddas ja Bad&ddjos 1951-2012

Nordlanddas leat Badaddjos eanemus &ssi, gos leat 48 000 assi. Gavpogis lea
olmmoslohku sakka lassanan alggugeahcen 1950-logu réjes, go doppe lea
measta golmmagearddniid olmmoSlohku lassdnan. DusSe 2005as lea
olmmoslohku lassanan 4000 assiin, dahje 9 proseanttain, mii lea eambbo go
olles riikkas lea gaskamearala$ lohku. Eara suohkanat fylkkas gos olmmoslohku
lassanii 2012is ledje Brenngy ja Suorta. Narvikas lea olmmoslohku bisson
dassedin 18 500 assiin dan manemus 25 jagi, muhto lea goitge sulli 1000 assin
vuollelis go buoremus jagi, mii lei 1974is. Maiddai Nordlanddas leat suohkanat,
gos olmmoslohku lea dramahtalaccat njiedjan. Vearrdmusat lea Oarjelih
Bajjdaris (Gildeskal) ja Rgdgyas, gos olmmoslohku lea njiedjan lagabui 60



proseanttain alggugeah¢en 1950-logu rajes. Maiddai Bievakas, Baidaris,
Vevelstadas, Habmeris, Vegas, Donnas ja Bindalas lea olmmoslohku njiedjan
birrasiid 50 proseanttain mannil daid buoremus jagiid.

Govva 9 Albmotlassaneapmi Tromssas ja Tromssa gavpogis 1951-2012

Tromssa harrdi lea Tromssa gavpot ovddasmanni albmotovdaneami dafus.
Gavpogis leat 44 proseanta fylkka albmogis. Nugo gavpot leat ovdanan
calahusa, oahpahusa ja kultuvrra dafus, de lea lunddolas ahte Tromssa fylkkas
lea jeavddalaccat olmmoslohku lassanan. Gavpogis lea olmmoslohku lassanan
birrasiid 26 000 assis, mii lei alggugeah¢en 1950-logu (otna suohkanrajit
biddjon vuoddun) gitta 70 000 assai 2012is. Jus eat geah¢a Tromssa gavpogii, de
livéée Tromssa fylkkas leama$ aibbas eara albmotovdaneapmi. Alimus
olmmoslohku lei gaskamuttos 1970-logus go dalle $adde doppe 100 000 &ssi.
Dan mannil leat fylkkas (earret Tromssa gavpoga) dadistaga unnon assit, ja leat
dal bas ladje 90 000 &ssi. Aidna suohkan Tromssas, earret Tromssa gavpoga, mii
olahii iezas alimus olmmoslogu 2012is lei Har$ta. Muhtin suohkaniin lea
dramahtalac¢cat njiedjan olmmoslohku, nugo ovdamearkka dihte Bjarkayas, gos
olmmoslohku lea njiedjan 64 proseantain manyil suohkanrievdadusa 1964is.
Maiddai Ivvarstadihis, Doaskus, Navuonas, Divrrahis ja Rivttagis lea
olmmoslohku njiedjan birrasiid 50 proseantain daid buoremus jagiid mannil.

Finnmarkkus lei duéﬁq Alta ja Hammarfeasta, gos olmmoslohku 2012is lei eanet
go goassege ovdal. Alta lea jeavddalacCat sturron ja doppe leat dal lagabui
10 000 &ssi eambbo go 1964is, dalle go Alta ja Dalbmeluokta Sattaiga oktan



suohkaniin. Alttas lea olmmoglohku lassanan 9 proseantain 2005 rajes, ja lea de
seamma dasis go Badaddjo ja lea veahd eambbo go gaskamearala&éat lea olles
rilkkkas. Himmarfeastas ii leat olmmoslohku lassanan nu ollu go Alttas, muhto
lea mannil go oktiicaskkui Sallannuriin 1991as lassanan 500 olbmuin.
Finnmarkkus leat muhtin suohkaniin, seamma ladje go dan guovtti Davvi-
Norgga fylkkain, olmmoslohku njiedjan garrasit. Muosat ja Lahppi suohkaniin
lea 1960-logu rajes, njiedjan olmmosSlohku birrasiid 60 proseanttain, ja
Vérggain, Aknoluovttas, Falesnuoris, Davvesiiddas ja Bearralsvagis lea
buohkain olmmoslohku njiedjan lagabui 50 proseanttain.

Govva 10 ¢4jeha man ollu Alttas lea olmmoslohku lassanan 1951 rajes (115
proseanttain) ja movt mudui Finnmarkkus ges lea olmmoSlohku njiedjan
gaskamutto 1970-logu rajes. Alttd olmmoslogu lassaneapmi lea dagahan ahte
Finnmarkku fylka lea muhtin muddui nagodan doalahit iezas olmmoslogu dan
manemus golbmalogi jagi.

Govva 10 Albmotlassaneapmi Finnmarkkus ja Alttas 1951-2012

Oktasa$ dan golmma davimus fylkkas lea ahte leat dat guovddas$ gavpogat, gos
olmmoslohku vuosttaZettiin lassana. Badaddjo, Tromsa ja Alta leat
bivnnuhepmosat olbmuid gaskkas, ja doalahit fylkkaid olmmoslogu badjin,
muhto seammas maid dagahit ahte boaittobeale baikkit muhtin muddui guorranit
ja nu de maid Sadda ¢ielga sentraliseren.



3.6 Ovdaneapmi vida manemus jagis — lassanan- ja
njiedjansuohkanat

Albmotovdaneapmi Norggas lea lassanan ollu daid manemus jagiid. 2007 rajes
lea olmmoslohku lassanan 6,5 proseanttain dahje lagabui 305 000 olbmuin.
Nugo ovdalis juo namuhuvvon de lea lassdneapmi liikka hui ieSgudetlagan ja
mubhtin suohkaniin ja guovlluin lea olmmoslohku hui ollu njiedjan. Mii geahccat
lagabui gos olmmoslohku lea eanemusat njiedjan ja gos eanemusat lea lassanan,
ja geahc¢Cat makkar dinggat leat vaikkuhan eanemusat daidda rievdadusaide.

Déan aigodagas lea 34 suohkanis Norggas olmmoslohku ldssanan 10 proseanttain
dahje eambbo. 24 suohkanis ges lea olmmoslohku njiedjan 5 proseanttain dahje
eambbo. Gos dastto daid suohkaniid gavdnat?

Lassanansuohkanat

Jus geahcestit vuos alggos daidda suohkaniidda, gos olmmoslohku lea lassanan,
de leat 21 suohkana dahje birrasiid 60 proseanta gullevaccat guovddas fylkkaide
Oslos, Akershusas, Rogalanddas ja Hordalanddas. DusSe ovtta suohkana
davabeal Troandima gavdnat dan joavkkus, ja dat lea Trena suohkan
Nordlanddas. Traena suohkan lea unni, ja doppe leat unnit go 500 assi, nu ahte
muhtin logenare assi doppe dagahit stuora rievdadusaid proseanttaid dafus.

Suohkanat, gos eanemusat lassanit olbmot, daid gavdnat lahka Gardermoena.
Ullensakeris, Serumas, Asas ja Gjerdrumas lea buohkain olmmoslohku lassanan
eambbo go 15 proseantain. Bajimusas lea goitge muhtin Rogalandda suohkan,
Rennesgy, gos olmmoslohku lea lassdnan lagabui 25 proseanttain 2007 rajes.
Rennesgyas adjana diibmobeale vuodjit Stavangerii, mii lea guovlu mii lassana
ollu sihke ekonomalaccat ja albmoga dafus. Maiddai Klepp ja Sola leaba vuoitit,
go doppe lea olmmoslohku lassanan badjel 15 proseanttain.



Lassanansuohkanat (lassaneapmi 10 proseantain dahje eambbo):
@stfold: Valer

Akershus: Vestby, As, Sgrum, Skedsmo, Gjerdrum, Ullensaker ja Eidsvoll
Oslo: Oslo

Buskerud: Drammen, Hole, Hemsedal ja Rgyken

Vestfolda: Sande

Aust Agder: Froland

Vest Agder: Saggne

Rogalanda: Sandnes, Ha, Klepp, Time, Gjesdal, Sola, Finngy ja Rennesgy
Hordalanda: Os, Sund, Askay, Meland ja Austrheim

Megre/Romsdala:  Ulstein, Skodje ja Giske
Lulli Trgndelaga: Skaun
Nordlanda: Traena

Njiedjansuohkanat

Dan 24 suohkanis, gos olmmoslohku lea njiedjan 5 proseantain dahje eambbo,
lea olles 75 proseanta dahje 18 suohkana dan golmma davimus fylkkas.
Finnmarkkus ja Nordlanddas leat goappasge vihtta suohkana ja Romssas ges
gavcei. DusSe guhtta suohkana lullelis Nordlandda leat mielde dan listtus.
Lulimus suohkan lea Tokke Telemarkkus. Vearramus dilli lea ges guovtti
suohkanis Tromssas, namalassii Bjarkegyas ja Ivvarstadihis, gos 2007 rajes lea
olmmoslohku njiedjan badjel 10 proseantain, mii lea aibbas nuppelagan go
seamma aigodagas lei Rennesgyas, gos lassaneapmi lei 25 proseanta.

Njiedjansuohkanat (njiedjan 5 proseanttain dahje eambbo)

Telemarku: Tokke

Hordalanda: Granvin ja Fedje

Dawvi Trgndelaga: Lierne, Rgyrvik ja Fosnes

Nordlanda: Bindal, Grane, Dielddanuorri, Flakstad ja Bievéat

Tromsa: Bjarkay, Ivvarstadit, Rivttat, Divrrat, Doasku, Birgi, lvgu
ja Navuotna

Finnmarku: Varggat, Lahppi, Falesnuorri, Muosat ja Bearralvahki

Mii daguha lassaneami ja njiedjama?

Jus geahcCat dieid suohkaniid eambbo vudoleabbo, de givdnat berostahtti
erohusaid. Lassdnansuohkaniin i1 hirpmastuhtte go lea ollu sisritkkala$
sisafarren. Dasa lassin lea alla olgoriikka sisafarren. Go dien ovttastahtta alla
riegadanbadjebahcagiin, de lunddolaccat Sadda alla obbala§ lassaneapmi.
Njiedjansuohkaniin lea ges juste nuppelagan dilli. Doppe lea ollu eretfarren eara
suohkaniidda ja riegaddanbadjebaza lea unndn. Daidda suohkaniidda lea




olgorikka sisafarren positiivvala$ ja veahkeha daid vai doppe olmmoslohku ii
njieja ain eambbo.

Tabealla 1 Albmotovdaneapmi Oslos, lassanan- ja njiedjansuohkanat

2007 - 2012
Lassanan- Njiedjan-
suohkanat suohkanat Oslo
Galle % Galle % Galle %

Olmmoslohku
1.1. 2007 466 768 33 686 548 617
Riegadan 17 544 3,8 -1027 -3,0 27922 51
Nettofarren
sisriikkalacc¢at 19 260 41 -1941 -5,8 -2 143 -0,4
Nettosisafarren
olgoriikkas 24 026 51 820 24 39363 7,2
Lassaneami
supmi 2007-2012 60 830 13,0 -2148 -6,4 65142 11,9

Galdu: Statistihkalas guovddasdoaimmahat

Tabealla 1 c¢ajeha movt dat lassaneapmi ja njiedjan juohkasa eambbo
konkrehtalacéat daid ieSgudetge osiin. Mii oaidnit ahte lea dat sisriikkala$
farrentdhpa mii eanemusat njiejaha olmmoslogu dan 24 suohkanis, gos dat
njiedja eanemusat. Oktiibuot masse dat suohkanat lagabui 6 proseanta albmogis
dien vuogi mielde. Go unnan riegadit manat, dat njiejaha vel 3 proseanta
olmmoslogus, muhto go olgoriikkas sisafarrejit olbmot, de gadju dat veaha dili
ja ahte tahpa oktiibuot ii Satta eard go 6,4 proseanta. De lea lunddolas$ jearrat
leago dat olgoriikka nettosisafarren daidda boaittobeale suohkaniidda, mii
ovddasta dassedis sisafarrema. Lea ollu mii ¢ujuha dan guvlui ahte nu ii leat, go
oassi dan sisafarrenbadjebahcagis maid oaidnit ovtta jagis, Sadda muhtin jagiid
mannil fas sisritkkala$ farrentahpan.

Lassanansuohkaniin ¢ujuhit buot oasit seamma guvlui. Eanemus avki lea
olgoriika sisafarremis, muhto suohkaniin lea maid ¢ielga farrenvuoitu, go eara
suohkaniin farrejit olbmot dohko ja go lea alla riegddanbadjebaza. Diet dagaha
oktiibuot 13 proseanta 4lbmotlassaneami dan vida mapemus jagis, mii lea
juohke dafus hui alla lohku.

Oslo lea okta dain lassdnansuohkaniin, muhto lea sirrejuvvon dan tabeallas go
lea nu stuoris, go dat vaikkuha nu ollu dan joavkku bohtosiidda ja go lea veaha
earalagan daid eara suohkaniid ektui. Oslos lea hui ollu lassanan olmmoslohku,
lagabui 12 proseantain. Doppe lea riegaddanbadjebaza ja lea alla olgoriikka
sisafarren lohku, mii dagaha ahte olmmoslohku lassana. Sisriikkala$
farrenbalansa lea veaha negatiivvalas, mii sirre suohkana eara suohkaniid ektui



dan joavkkus. Sivvan dasa go olbmot farrejit rdnnjasuohkaniidda orrut ja baicca
johtit bargui Osloi, sahtta leat go Oslos vailot 4&sodagat ja go dat leat nu divrasat.

AhKi ja sohkabealli

Dan guovtti joavkkus leat goabbatldgan ahkejoavkkut. Lassanansuohkaniin leat
eanas nuorat olomot. Nuorra ravisolbmot (16-44 jahkasaccat) leat birrasiid 45
proseanta lassanansuohkaniin ja 31 proseanta ges dain njiedjansuohkaniin.
Nuppe déafus leat boaresolbmot (67+) dain suohkaniin fas beali eambbo, go
buohtastahttd lassanansuohkaniiguin. Go lea nie heajos farrenbalansa daid
manemus logi jagiid leamas, de ii hirpmastuhtte go ahkejuohkéseapmi ii leat nu
vuogas dain niedjansuohkaniin.

Tabealla 2 Ahkejuohkéseapmi dan guovtti suohkanjoavkkuin 2012

Lassanansuohkanat Njiedjansuohkanat

Galle Proseanta Galle Proseanta

Oktiibuot 1141 046 31519
0- 6 110941 9,7 1874 59
7-15 117 746 10,3 3305 10,5
16-44 507 149 44,4 9732 30,9
45-66 284 932 25,0 10 036 31,8
67+ 120 278 10,5 6 572 20,9

Maiddai sohkabeliin lea erohus dan guovtti joavkkus. Lassanansuohkaniin leat
eambbo nissonolbmot go dain eara suohkaniin, 49,9 proseanta, 48,7 proseanta
vuostd. Jus geahccCat lagabui ovtta dingga mii vaikkuha riegddanbadjabahcagii,
namalassii man ollu nissonolbmot leat mannaoazzun agis, 15-49 jahkasaccat, de
oaidnit ¢ielga erohusa. Lassdnansuohkaniin lea dat oassi 25,6 proseanta ja
njiedjansuohkaniin ges lea 18,4 proseanta.

Diet govva maid dat logut ¢ajehit ii leat beare buorre boaittobeale suohkaniidda.
Nugo maiddai Rustada artihkkal 2010is (Sami logut muitalit 3) ¢ajeha, de lea
albmot boardsmuvvame ja dat oassi nissonolbmuin, geat leat maénaid
riegadahttin  agis, leat njiedjame. Olgoriikka sisafarren  vaikkuha
positiivvala¢¢at, muhto dat lea eahpesihkkaris faktor, mii sahtta ollu rievddadit
ja mas lea radji man ollu sahttd veahkehit dasa, vai Sadda dassedis
albmotovdaneapmi.

Dakkar dili mekanismmaid duogabealldi Catnasit davja dasa ahte bargosajit
nohket ja ahte bargosajit eai lassan. Diet mielddisbukta ahte nuorat ravisolbmot



farrejit eret baikkis, ja nuorat eai farre Sat ruovttoluotta ruovttubaikai. Sii fertejit
gavdnat barggu eara baikkiin, ja boarrasit bargoveahka ges bissu bargguin mat
sis leat, dassazii go mannet ealdhahkii.

Nuorra ravisolbmot mearkkasit maid dan ahte de riegadit unnit manéat suohkanis,
seammas go ollu boaresolbmuid lohku dagaha eambbo japmimiid. Diet unnida
olmmoslogu lassaneami, mii mearkkaSa ahte fertejit heaittihit eambbo
bargosajiid, go ovdamearkka dihte manaidgarddiid ja skuvllaid fertejit heaittihit
dahje unnidit bargoveaga.

3. 7 Albmotovdaneapmi sami guovlluin

Loahpas aigut geahc¢cat makkar lea albmotovdanecapmi leamas dabalas sami
guovlluin. Dien birra lea vudolaccat ¢ilgejuvvon “Sami logut muitalit 3”, nu
ahte das geahccat duSSe movt dan manemus guovtti jagis lea ovdanan. “Sami
logut muitalit 3 Ccilgejuvvui movt ovdaneapmi lei 1990 rijes. Dan
coahkkaigeassu lei ahte sami guovlluin njiejai olmmoslohku eambbo go dain
eara guovlluin davvelis Saltoduoddara, go dat stuorimus gavpogat eai lohkkon
mielde. Go geahcai olles riikka ektui, de lei erohus draméhatalas stuoris, go
mudui riikkas lassanii olmmoslohku 15 proseantain 20 jagi digodagas, seammas
go sami guovlluin njiejai olmmoslohku 16 proseantain seamma aigodagas.

Govva 11 Indekserejuvvon olmmoslohku, mii vuodduduvvo 1990 dieduide.

Govva 12 c¢ajeha ahte tendeansa mii lea leamas 1990 rajes gitta 2009/2010 radjai
joatka ain 2010is ja 2011is, vaikko riika dasis lea olmmos$lohku lassanan
earenoamas ollu. Dan guovtti mangemus jagi olmmoslogu njiedjan 11 leat goitge
nu stuoris, go de leat dan made ollu sisafarren olgoriikkas, mii lea bissehan
olmmoslogu njiedjama. Dat lea maid boadusin das go nu unnan leat riegadan
manat ja go olbmot leat farren eara suohkaniidda. Dan guovtti manemus jagis
lea sami guovlluin olmmoslohku njiedjan 0,9 proseantain. Dain eard guovlluin
davabealde Saltoduoddara lassanii olmmoslohku veahas, ja de eai leat dat stuora
gavpogat lohkkon mielde. Ahke- ja sohkabeallejuohkaseapmi ii diehttelas ge
rievdan nad oanehis aigodagas, muhto vel guovtti jagis maid oaidnit sami
guovlluin dan tendeanssa ahte leat unnit nissonolbmot ja boarrasit alomot, juoga
mii ain orru bissume. li vel alla sisafarren olgoriikkas ge leat rievdadan dien
gova.

Jus juohkit sami guovlluid ieSgudet regiovnnaide, de oaidnit govva 13, ahte lea
dusSe Lulli/Gaska Romsa gos olmmoSlohku lea lassanan dan guovtti manemus
jagis. Manpnil go olmmoslohku lei veaha njiedjan, de lassanii 2011is
olmmoslohku 105 olbmuin dan regiovnnas. Lea alla olgoriikka sisafarren mii lea
lasihan olmmoslogu guovllus. Regiovnnas lei riegddanvuollaibaza ja sullii
balansa sisriikkala§ farremis. Lea Skanit suohkan, gos 2011lis lea eanemus
lassanan olmmoslohku, 76 olbmuin dahje 2,6 proseantain.

Govva 12 Indekserejuvvon olmmoslohku, mii vaodduduvvo 1990 dieduide.
Sami guovllut

Stuorimus njiedjan ddhpahuvai Davvi Nordlanddas. Doppe njiejai olmmoslohku
2 proseanttain guovtti jagi digodagas. Eard guovlluin lea veahas rievddadan
2010 rajes, muhto buohkat leat massan assiid. Oarje-Finnmarkkus, gos sami
guovlluin lea olmmoslohku eanemusat njiedjan 1990 rajes, bisanii diet
ovdaneapmi go doppe lei veaha lassaneapmi 0,1 proseantain. Diedusge die ii
leat go aibbas moatti olbmos séhka, muhto dien sahttd dulkot ahte lea algan
ovdanit positiivvalas guvlui.

3.8 Loahppa

Mii sahttit duodastit ahte Norggas lea olmmoSlohku garrasit lassanan daid
manemus jagiid. Man ollu dat lea lassanan lea hirpmastuhttan eatnasiid. Lea
vattis einnostit boahtteaiggi, go dan lea SGD vasihan go leat einnostan movt
albmot ovdana, muhto lea ollu mii ¢ujuha dan guvlui ahte albmot lassana vel
muhtin jagiid. Sivvan dasa lea vuosttazettin dat stuora sisafarrenlohku. Dat
ekonomala$§ konjunktuvra séhttd jorggihit ja dilli EEO guovllus séhtt4d buorranit
guhkit aigge vuollai. Dat fas vaikkuha sisafarremii Norgii.

Muhtin eara mearka lea ahte lassaneapmi orru dakkar mii sentralisere.
Olmmoslohku lassdna eanemusat dain guovddas guovlluin. Oslos ja Akershusas
oktan Rogalanddain lea olmmoslohku eanemusat lassanan. Hordalanda i1 leat nu
guhkin dain eret. Maiddai davvin lassana olmmos$lohku, muhto oktasas dan
golmma davimus fylkkas lea ahte leat dat guovddas gavpogat gos olmmoslohku
lassana. Boaittobealesuohkanat rahcet doalahit olmmoSlogu badjin, ja ollu
suohkaniin lea olmmoSlohku garrasit unnon daid magemus jagiid. Jus geahccat
ovdaneami davvi suohkaniin guhkit aigge badjel, de oaidnit ahte olmmoslohku
lea eambbo go beliin unnon. Dat lea draméahtalas rievdan, mii sahtta dagahit ahte
suohkaniidda Sadda vattisin doalahit guovddas doaimmaid dohkala$ désis, earret
eara Sadda vattisin geasuhit oahppan bargiid. Seammas sahtta dat fas vaikkuhit
ahte olbmot eai halit farret dakkar suohkaniiddda gos nu lea.

Go guorahallat lagabui demografalas dili dain suohkaniin, de gavdnat bohtosiid
mat eai leat beare buorit. Olmmoslogu njiedjan ii leat soaittahagas, muhto lea
boadus guhkes digge proseassas, mas olmmoSlogu lassaneapmi ja
riegddeamibadjebaza lea veahaziid mielde rievdan stuora badjebdhcagis gitta
mearkkasahtti vuollaibahcagii. Sisriikkala§ farren rievddadda eambbo guhkit
aigge badjel, muhto dat lea leamas negatiivvala§ dan logi magemus jagis, mii fas
nanne riegadanvuollaibahcaga beavttu. Demografalas oasit nugo sohkabealli ja
ahki eai Guvggodahte dan dili. Albmot lea boardsmuvvame ja dat oassi
nissonolbmuin geat leat mannaoazzunagis leat njiedjame. Olgoriikka sisafarren



lea veahkehan positiivvala¢¢at, muhto dat lea eahpesihkkaris faktor mii sahtta
ollu rievddadit, ja das lea mearri man ollu sahttd veahkehit dassedis
albmotovdaneapmai. Sami guovlluid logut ¢ajehit seamma tendeanssa, vaikko
daid mangemus jagiid lea olmmoslohku hui ollu lassanan rikka dasis. Dan guovtti
manemus jagi njiedjan i1 leat goitge nu stuoris, muhto sivvan dasa lea go
olgoriika sisafarren goazasta olmmoslogu njiedjama.

Lea veara ¢uovvut ovdaneami déarkilit das ovddosguvlui. Sisafarren olgoriikkas
Ciegada mangga dafus struktuvrrala§ bonjuvuoda, mii sahttd garrasit
ruovttoluotta Caskit jus olgoriikka sisafarren bisana.

